
ANNOTATSIYA  
Ushbu maqolada tilshunoslikda termin va terminologiya, terminshunoslik sohasida olib 

borilayotgan qator tadqiqotlar boʼlsada, termin haqidagi taʼrif, ayniqsa, terminologiyaning tarixiy 
ildizlari, shakllanishi, madaniy-tarixiy rivojlanishi va taraqqiyot bosqichlari, termin tushunchasi 
hamda unga doir muammolar, ushbu sohaning tilshunoslikdagi o'rni tahlil qilinadi. Shuningdek, 
xozirgi kunda terminologiya sohasining taraqqiy etib borishi, yangi soʼz yasash, soʼzlarga yangi 
maʼnolar yuklash, soʼz birikmasining semantik bir butun holga kelib qolishi, shuningdek, boshqa turli 
tillardan soʼz olish va soʼz yasash kabi tilshunoslikning leksik qatlamini hosil qiluvchi termin va 
terminologiyaning lingvistik jihatlari tadqiq etilgan. Bundan tashqari, ushbu mavzu bo'yicha ba'zi 
olimlarning nazariy qarashlari ko'rsatilgan. 

Kalit so'zlar: termin, terminologiya, konseptual, tarjima, nashr, lug'at, tarmoq, neologizm. 

ИНТЕРПРЕТАЦИЯ ТЕРМИНОЛОГИИ В ЛИНГВИСТИКЕ 
 

АННОТАЦИЯ 
В данной статье, несмотря на ряд исследований, проведенных в области терминологии и 

терминологии в языкознании, определение термина, особенности исторических корней, 
становление, культурно-историческое развитие и этапы развития терминологии, 
анализируются понятие термина и связанные с ним проблемы, роль этого направления в 
языкознании. Также исследуются развитие области терминологии на сегодняшний день, 
лингвистические аспекты терминов и терминологии, образующих лексический пласт 
языкознания, таких как выработка новых слов, создание новых значений слова, образование 
слова и их объединение в семантическом смысле, а также принятие слов из других языков. 
Кроме того, дан анализ теоретических взглядов некоторых ученых касательно данной темы. 

Ключевые слова: термин, терминология, концепция, перевод, издание, словарь, 
отрасль, неологизм. 

NTERPRETATION OF TERMINOLOGY IN LINGUISTICS 
 

ANNOTATION 
In this article, although there are a number of researches conducted in the field of terminology 

and terminology in linguistics, the definition of the term, especially the historical roots, formation, 
cultural-historical development and stages of development of the terminology, the concept of the term 
and its related problems, the role of this field in linguistics are analyzed. Also, the development of 
the field of terminology today, the research of the linguistic aspects of terms and terminology that 
form the lexical layer of linguistics, such as the development of new words, the imposition of new 
meanings on words, the formation of a word combination into a semantic whole, as well as the 
acquisition and creation of words from other languages done In addition, the theoretical views of 
some scientists on this topic are shown. 

Key words: term, terminology, conceptual, translation, publication, dictionary, branch, 
neologism.  
 

Маълумки, инсон маънавиятининг энг буюк маҳсули ҳисобланган тил нафақат маълум 
бир фикрни ифода этувчи восита ҳисобланади, балки  жамиятда  юз бераётган барча 
ўзгаришлар тилда ўз аксини топади. 

Тилшунослик  тил ҳақидаги, унинг ижтимоий табиати, вазифаси,  ички тузилиши, 
таснифи, муайян тилларнинг амал қилиш қонунлари, тарихий тараққиёти ҳақидаги фанлиги 
маълум бўлиб, мақсади, вазифаси ва шу кабиларга кўра, унинг умумий тилшунослик, 
структуравий тилшунослик, қиёсий-тарихий тилшунослик, лингвомаданиятшунослик,  
нейролингвистика, паралингвистика, этнолингвистика, психолингвистика,  
социолингвистика, менталингвистика, когнитив лингвистика, интерлингвистика (бир тилдан 
иккинчи тилга таржима қилиш)  каби бир нечта соҳалар шахснинг жамиятдаги фаолияти билан 
алоқадор тил хусусиятларини ўрганади. 

Дунёда илм-фан, илм-маърифат, техника ва технология тараққий этиб борар экан, янги 
ғоялар, янги қарашлар, янги терминлар пайдо бўлиб бораверади. Тилшуносликда янги 
терминларнинг кириб келиши эса янги имкониятларни очади, лексикология ва 
терминологияни бойиши ҳамда ривожлантиришда муҳим аҳамият касб этади,  шунингдек,  
ўзига хос  қийинчиликларни ҳам пайдо қилишини инкор этиб бўлмайди. 

Ҳозирги кунда тилшуносликдаги терминология соҳасининг тараққий этиб боришини, 
янги сўз ясаш, сўзларга янги маънолар юклаш, баъзи бир категорияларнинг лексикалашуви, 
сўз бирикмасининг семантик бир бутун ҳолга келиб қолиши, шунингдек, бошқа турли 
тиллардан сўз олиш ва сўз ясаш сабабли рўй бермоқда ҳамда тилшуносликнинг лексик 
қатламини ҳосил қилувчи термин ва терминологиянинг лингвистик аспектларидан 
терминшунослик кўплаб тадқиқотчиларни диққат марказида турибди. 

Терминология соҳасидаги жумбоқларни ечимини топиш долзарблиги кенг бўлиб, ҳаёт 
билан ҳамоҳанг юради. Қолаверса, “тилшуносликда терминологик масалаларга оид кўпгина 
тадқиқотлар олиб борилган бўлса-да, мазкур масала ўзининг етарлича тасдиғини топган, 
деёлмаймиз. Жуда кўплаб ўз ечимини кутаётган муаммолар ҳалигача мавжуд. Айниқса, 
терминнинг семантикасига оид масалалар жиддий тадқиқ этилиши лозим”[3, 14].  

Тилшуносликда термин ва терминология, терминшунослик соҳасида олиб борилаётган 
қатор тадқиқотлар бўлсада, термин ҳақидаги таъриф, айниқса, терминологиянинг тарихий 
илдизлари, шаклланиши, маданий-тарихий ривожланиши ва тараққиёт босқичлари, термин 
тушунчаси ҳамда унга доир муаммолар, терминларнинг миллий ўзига хослиги, шунингдек, 
уларнинг композицион жиҳатлари каби масалалар юзасидаги тадқиқотларнинг кун тартибига 

қўйилиши амалга оширилган тадқиқотларни  ҳар жиҳатдан пухта ва холис баҳолашга имкон 
беради. 

Термин (лот. terminus – чек, чегара) – илм-фан, техниканинг бирор соҳасига хос муайян 
бир тушунчанинг аниқ ва барқарор ифодаси бўлган сўз ёки сўз бирикмасидир [12, 73]. Термин 
– илм-фанда, техникада, санъатда  қўлланиладиган бирор бир тушунчани аниқ англатадиган  
сўз ёки сўз бирикмасидир, умумадабий сўзлардан фарқли ўлароқ терминларга экспрессивлик 
ва кўпмаънолилик хос эмас [7, 486]. 

Маълумотларга  таяниб  “терминология”  сўзи лотинча terminus ва грекча logos 
сўзларидан ташкил топган бўлиб,  “терминлар ҳақидаги фан” маъносини англатади, деб айтиш 
ўринлидир. 

А.Д. Хаютин инглиз тилининг этимологик луғатига асосланиб мазкур сўз илк бор 
немис олими С.Шютз (C.G. Shutz) томонидан 1786 йилда қўлланилганини таъкидлайди. Унинг 
аниқлашича,  мазкур сўз инглиз,  француз тилларида XVIII аср охирларидан, рус тилида эса 
XIX аср бошларидан истеъмолга кирган [4,10] . 

 Термин аниқ, бир маъноли, экспрессив хусусиятларидан холи бўлиб, ўз навбатида, ўз 
терминологик соҳа майдонида аниқ, аммо ушбу майдонидан чиқиши билан, ўз асосий 
хусусиятларини йўқотадиган сўз ёки сўз бирикмасидир. Терминнинг ясалиши ўзлашган 
сўзларнинг сўз ясалиш усулларини қамраган ҳолда, миллий тил қуролларининг қўлланилиши 
билан юз беради. Термин умумхалқ лексикасига ўтиши ёки аксинча умумхалқ лексикасидан 
терминга, шунингдек, бошқа термин тизимига (теминосистемага) ҳам ўтиши мумкин [ 8, 8]. 

Маълум бир тилда бир мавзу доирасига мансуб бўлган махсус сўзлар тўпланганида 
терминология ҳосил бўлади.  

О.С.Ахманова “ … лингвистик терминология бошқа ҳар қандай терминология каби 
терминларнинг оддий мажмуи эмас, балки ўзига хос семиологик тизим” эканлигини 
таъкидлайди [1, 509]. 

Машҳур рус олими А.А.Реформатскийнинг фикрича, терминологик тадқиқотларда 
терминларнинг асосий лисоний белгилари хусусида икки хил қараш мавжуд: биринчи 
навбатда, терминларнинг номинативлиги, иккинчидан, унинг тушунча билан боғлиқ бўлади 
[5, 47]. Олим термин ва унинг моҳияти нима, масаласи ечимига изоҳ берганда номинация ва 
унга яқин тушунчалар позицияси томонидан қарайди [6, 106]. 

Ф.А.Циткина “термин – бу махсус ёки касб ҳунарга оид билим соҳасига тегишли илмий 
тушунчани репрезентация қилиб берувчи тил белгиси ҳисобланади”, деб таъриф беради [11, 
10]. 

Термин сўзи ўрнида гоҳида атама  сўзини ишлатиш ҳоллари кузатилади. Аммо бу тўғри 
эмасдек туюлади. Чунки атама термин сўзига нисбатан тор тушунчани ифодалаши бизга 
маълумдир.  

С.Д. Шелов  терминларни фан соҳаларига кўра бўлиб, турли билим соҳаларига оид 
терминлар –  кенг кўламда мазмун касб этадиган терминология эканлигини асолайди. 
Терминнинг фақатгина муайян бир билимлар соҳа терминологияси баъзи умумий муҳитнинг 
ажралмас қисми эканлигини ва у ерга бошқа билимлар соҳалари, мураккаб жамлик каби, 
ўзининг терминологияси билан кириши мумкинлигини ҳамда узлуксиз алоқада бўлиши 
натижасида уларнинг компонентларининг кесишишига ёки тўқнашувига сабаб бўлади деган 
ўзининг бир неча фикрини айтади [ 9, 795-799].  

Академик В.В.Виноградовнинг таъкидлашича, терминология соҳасида тилнинг 
тараққиётида, унинг лексик тизимида халқнинг моддий ва руҳий маданияти билан боғлиқлик 
яққол кўзга ташланади [ 2, 6].  

Терминологияга бағишланган ишларнинг барчасида у ёки бу соҳанинг муайян 
тушунчаларини англатадиган, таърифга эга бўлган ва, айниқса, номинатив вазифасини 
бажарадиган бирликлар термин ҳисобланади, деб қаралади.  

Маълум бир тилда бир мавзу доирасига мансуб бўлган махсус сўзлар тўпланганида 
терминология ҳосил бўлади.  

Ф. де Соссюр сўз ва терминни қиёслашда терминнинг қуйидаги хусусиятларини 
ажратиб кўрсатади:  

1. Маънонинг алоҳида предмет ёки ҳодисага эмас, предметлар ёки ҳодисалар 
синфи ёҳуд турига алоқадорлиги;  

2. Маиший тушунчалар ёки умумий тасаввурларга эмас балки, илмий ёки техник 
тушунчаларга алоқадорлиги;  

3. Терминнинг қатъий белгиланган терминлар тизими доирасида амалда бўлиши 
яъни терминнинг доим терминлар тизимининг бир бўлаги бўлиши;  

4. Борлиқдан ўта мавҳумлашиши, ҳаттоки ундан буткул узилишгача бориши;  
5. Терминнинг муайян билимларни ва таълимни талаб қилувчи маълум касбий 

фаолият билан боғлиқлиги.  
Санаб ўтилган фарқлар тилшунослар томонидан аниқланган [10, 285]. 

Компютер лингвистикасини тадқиқ этган олим Маршюк “терминология” сўзи кўп 
маъноли бўлиб, у терминларни ўрганадиган фан бўлиши билан бирга, маълум бир соҳа 
терминларининг мажмуи тўғрисидаги  ҳам фандир.  Аммо термин ва терминларни 
ўрганадиган фан деган таърифга кўпроқ “терминшунослик” сўзи ҳам мос келишини, 
“терминография” эса лексикографиянинг бир қисми бўлиб, терминшунослик билан узвий 
боғланган ҳолда терминологик луғатлар тузиш тўғрисидаги фан деб тарифлайди.  

Дарҳақиқат, терминология – терминлар ҳақидаги таълимот ва терминлар мажмуи, 
лингвистиканинг кенг қамровли муҳим соҳасидир. 

 Илм, фан ва техника тараққиёти жадаллик билан ривожланиб  борар экан, нафақат 
тилшуносликнинг лексик қатламини бойитади,  балки нутқда қўлланилаётган қатор лисоний 
бирликларни ўзида жамлаб кенгайтиради. 

